
	ՀՀ կառավարության աշխատակազմ


	1. Նախագծի նախաբանը չի համապատասխանում <<Իրավական ակտերի մասին>> ՀՀ օրենքի 37-րդ հոդվածի 2-րդ մասի պահանջներին:
2. Նախագիծը նաև խնդրահարույց է ՀՀ Սահմանադրության 43-րդ հոդվածի տեսանկյունից, որի համաձայն յուրաքանչյուր ոք ունի գրական, գեղարվեստական, գիտական և տեխնիկական ստեղծագործության ազատություն: Այդ ազատությունը վերաբերվում է նաև դիզայնի և ճարտարապետության բնագավառում ստեղծագործության ազատությանը, մինչդեռ նախագիծը 2-րդ հոդվածի 1-ին մասի 2-րդ կետով, 3-5-րդ հոդվածները բացառում են արտոնագիր չունեցող անձի կողմից քաղաքաշինական փաստաթղթերի մշակումը, նույն իսկ այն դեպքում, եթե այդ փաստաթղթերը համապատասխանում են նորմատիվ իրավական ակտերով սահմանված պահանջներին: Առաջարկվող կարգավորումներով անձը զրկվում է նույն իսկ սեփական կարիքների համար նախագծման աշխատանքներ իրականացնելու իրավունքից:
3. Նախագծի 3-րդ հոդվածը խնդրահարույց է մի շարք պատճառներով: Առաջին մասը հակասում է <<Քաղաքաշինության մասին>> ՀՀ օրենքի 17-րդ հոդվածին, համաձայն որի քաղաքաշինական փաստաթղթերը ներառում են քաղաքաշինական ծրագրային (կամ տարածական պլանավորման) փաստաթղթեր և ճարտարապետաշինարարական նախագծային փաստաթղթեր: Բացի այդ առաջին մասը հակասում է նաև երկրորդին, քանի որ առաջին մասում որպես օբյեկտ սահմանվում են փաստաթղթերը, իսկ երկրորդ մասում խոսք է գնում օբյեկտի շինարարության մասին: Միաժամանակ երկրորդ մասը չի նշում, թե որն է հեղինակային հսկողության բովանդակությունը, որ օրենքով է դա սահմանվում, որ օրենքն է սահմանում դրա իրականացման կարգը, ինչով նախագիծը չի համապատասխանում ՀՀ Սահմանադրության 79-րդ հոդվածին:
4. Նախագծի 4-րդ հոդվածի 1-ին մասը կրկին հակասում է 3-րդ հոդվածին, քանի որ <<Քաղաքաշինության մասին>> ՀՀ օրենքի 17-րդ հոդվածի համաձայն Ճարտարապետաշինարարական նախագծային փաստաթղթերի մշակման համար կառուցապատողին տրվում է ճարտարապետահատակագծային առաջադրանք (նախագծման թույլտվություն), իսկ 23-րդ հոդվածի համաձայն շինարարության թույլտվությունը փաստաթուղթ է, որը հաստատում է կառուցապատողի իրավունքը` իրականացնել որոշակի շինարարական գործունեություն ինչպես նոր կառուցապատվող կամ վերակառուցվող տարածքում, այնպես էլ գոյություն ունեցող շենքերում և շինություններում: Առաջարկվող կարգավորումից անհասկանալիորեն դուրս են մնացել քաղաքաշինական ծրագրային փաստաթղթերը, շինթույլտվություն չպահանջող աշխատանքները: Հարկ է նաև ի նկատի ունենալ, որ այս բոլոր հարցերը հանդիսանում են <<Քաղաքաշինության մասին>> ՀՀ օրենքի կարգավորման առարկա:
5. Նախագծի 4-րդ հոդվածի 2-րդ և 3-րդ մասերը դուրս է նախագծի կարգավորման առարկայից և հանդիսանում է ՀՀ քաղաքացիական օրենսգրքի և <<Քաղաքաշինության մասին>> ՀՀ օրենքի կարգավորման առարկա:
6. Նախագծի 4-րդ հոդվածի 3-րդ մասը նաև հակասում է ՀՀ քաղաքացիական օրենսգրքի 318-րդ հոդվածին, համաձայն որի մեկ անձի (ներկայացուցչի) կողմից ուրիշ անձի (ներկայացվողի) անունից գործարք կարող է կնքվել միայն լիազորագրի, օրենքի կամ դրա համար լիազորված պետական մարմնի կամ տեղական ինքնակառավարման մարմնի ակտի վրա հիմնված լիազորությունների ուժով:
7. Նախագծի 5-րդ հոդվածի 1-ին մասը ՀՀ քաղաքացիական օրենսգրքի դրույթների անհարկի կրկնություն է, քանի որ կողմերի իրավունքները և պարտականությունները, այդ թվում վճարման կարգը և չափերը չեն կարող որոշվել այլ կերպ, քան պայմանագրով՝ ՀՀ քաղաքացիական օրենսգրքի 436-րդ և 700-րդ հոդվածների համաձայն:
8. Նախագծի 5-րդ հոդվածի 2-րդ մասը չի համապատասխանում ՀՀ Սահմանադրության 11-րդ, 59-րդ հոդվածներին, ՀՀ քաղաքացիական օրենսգրքի 3-րդ հոդվածով ամրագրված տնտեսական գործունեության ազատության և պայմանագրի ազատության սկզբունքներին, քանզի շուկայական տնտեսությունը ենթադրում է ապրանքների և ծառայությունների գների ազատ գոյացում:
9. Նախագծի 6-րդ հոդվածը չի համապատասխանում <<Տեղական ինքնակառավարման մասին>> ՀՀ օրենքի 16-րդ հոդվածի 1-ին մասի 26-րդ կետին, համաձայն որի համայնքի ավագանին համայնքի ղեկավարի ներկայացմամբ որոշում է ընդունում աշխատակազմի և բյուջետային հիմնարկների կանոնադրությունները, աշխատակիցների քանակը, հաստիքացուցակը և պաշտոնային դրույքաչափերը հաստատելու վերաբերյալ, իսկ համայնքային ծառայության պաշտոնների մասով աշխատակազմի աշխատակիցների թվաքանակը և (կամ) հաստիքացուցակը հաստատելու, ինչպես նաև փոփոխելու և (կամ) լրացնելու հարցում որոշում է կայացնում համայնքային ծառայության պաշտոնների անվանացանկում համապատասխան փոփոխություններ և (կամ) լրացումներ կատարելու նպատակով Հայաստանի Հանրապետության կառավարության լիազորած պետական կառավարման մարմնին դիմելու մասին: Այս կարգավորումը վկայում է այն մասին, որի համայնքն ինքնուրույն է որոշում իր համար որոշակի պաշտոնների անհրաժեշտությունը, կամ դա անում է լիազոր մարմինը՝ <<Համայնքային ծառայության մասին>> ՀՀ օրենքին համապատասխան:
10. Նախագծի կարգավորումները դրանց ամբողջության մեջ իրենցից ներկայացնում եմ ՀՀ Սահմանադրությամբ երաշխավորված մի շարք հիմնական իրավունքների՝ մասնավորապես ՀՀ Սահմանադրության 59-րդ հոդվածի 1-ին մասով երաշխավորված տնտեսական, ներառյալ ձեռնարկատիրական գործունեության իրականացման իրավունքի լուրջ սահմանափակումներ, նույն հոդվածի 2-րդ մասում նշված մրցակցության սահմանափակումներ, որոնք դրսևորվում են ծարտարապետների և ճարտարագետ-կոնստրուկտորների արտոնագրման բարդեցված (նույն իսկ դասերով տարանջատված) կանոնակարգման և մեկ կազմակերպության անդամության պարտադրանքի ձևով: Այս կապակցությամբ անհրաժեշտ է հաշվի առնել, որ ՀՀ Սահմանադրության 78-րդ հոդվածի համաձայն Հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն Սահմանադրությամբ սահմանված նպատակին հասնելու համար: Սահմանափակման համար ընտրված միջոցները պետք է համարժեք լինեն սահմանափակվող հիմնական իրավունքի և ազատության նշանակությանը: ՀՀ Սահմանադրության 80-րդ հոդվածի համաձայն Հիմնական իրավունքների և ազատությունների վերաբերյալ դրույթների էությունն անխախտելի է: Վերոգրյալի պայմաններում նախագծով հիմնավորված չէ առաջարկվող կարգավորման համաչափությունը հետապնդվող նպատակին, լիարժեք բացահայտված չեն այն նպատակները, որոնք կարող են արդարացնել առաջարկվող խիստ սահմանափակումները: Նման սահմանափակումները հաշվի չեն առնում այն հանգամանքը, որ լիցենզավորման, շինարարության թույլտվությունների տրամադրման, <<Քաղաքաշինության մասին>> ՀՀ օրենքով սահմանված այլ ընթացակարգերի կիրառման միջոցով ճարտարապետական գործունեության նկատմամբ արդեն իսկ իրականացվում է պետական և տեղական ինքնակառավարման մարմինների վերահսկողություն: 
11. Միաժաման նախագիծը չի ներկայացվել ՀՀ Մարդու իրավունքների պաշտպանին կարծիքի, ինչը պահանջվում է ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի 1-ին կետով սահմանված կարգի 42-րդ կետի համաձայն:
12. Նախագծի վերաբերյալ անհրաժեշտ է նաև ստանալ ՀՀ կրթության և գիտության նախարարության կարծիքը:
13. Նախագծի 7-րդ հոդվածը չի համապատասխանում ՀՀ Սահմանադրության 6-րդ հոդվածին, քանի որ նշված հոդվածի իմաստով լիազորություններ կարող են ունենալ միայն պետական և տեղական ինքնակառավարման մարմինները և պաշտոնատար անձինք: 
14. Նախագծի 7-րդ հոդվածի 2-րդ մասի բովանդակությունը նույնպես խնդրահարույց է: Մասնավորապես դա վերաբերվում է 3-րդ կետին (անդամների գործունեության նկատմամբ հսկողություն, այդ թվում նրանց գործունեության օրինականության, ինչը պետական մարմնի խնդիր է), 7-րդ (աշխատանքների գնահատման մեթոդաբանությունների մասով), 8-րդ (դատական ներկայացուցչության մասով), 11-րդ և 12-րդ կետերին:
15.  Նախագծի 7-րդ հոդվածի 4-րդ մասի իրավական բովանդակությունը անհասկանալի է, մինչդեռ այն պարտականություն է սահմանում՝ ինչը չի համապատասխանում ՀՀ Սահմանադրության 79-րդ հոդվածին:
16. Նախագծի 8-րդ հոդվածը նույնպես բավականաչափ որոշակի չէ, քանի որ այն չի կարգավորում մարմինների ձևավորման կարգը և դրանց լիազորությունները, այն պարագայում, երբ դրա համար բացակայում են ընդհանուր օրենսդրական կարգավորումները:
17. Նախագծի 12-րդ հոդվածի 1-ին մասի մի շարք դրույթներ չեն հանդիսանում նախագծի կարգավորման առարկա և անհարկի միջամտում է քաղաքացիաիրավական պայմանագրերով կողմերի պայմանագրային ազատությանը, մասնավորապես.
1) 3-րդ կետը հանդիսանում է կապալի և ենթակապալի պայմանագրի կարգավորման առարկա՝ ՀՀ քաղաքացիական օրենսգրքի 704-րդ հոդված:
2) 4-րդ հոդվածը հանդիսանում է կողմերի միջև կնքված պայմանագրի և տրված լիազորագրի կարգավորման առարկա:
3) 6-րդ նախագծում փոփոխությունների կատարումը կարգավորվում է քաղաքաշինական  օրենսդրությամբ, կապալի և հեղինակային իրավունքների վերաբերյալ նորմերով:
18. Նախագծի 12-րդ հոդվածի 2-րդ մասում անհասկանալի է ինչ անձնական կնիքի մասին է խոսքը:
19. Նախագծի 13-րդ հոդվածի 2-րդ մասը հակասում է ՀՀ Սահմանադրության 43-րդ և 57-րդ հոդվածներին՝ ճարտարապետ լինելու հնարավորությունից զրկելով ՀՀ քաղաքացի չհանդիսացող անձանց: Անկախ նախագծի 18-րդ հոդվածի դրույթներից յուրաքանչյուր ոք կարող է իրականացնել իր ընտրած մասնագիտական գործունեությունը ՀՀ-ում՝ օգտվելով նույն իրավուքներից: Միաժամանակ այդ հոդվածը ինքնահակասական է, քանի որ սահմանում է ճարտարապետի որակավորում ստանալու համար ճարտարապետի աշխատանքային փորձի առկայության պահանջ: 
20. Նույն հոդվածի 13-րդ հոդվածի 3-րդ մասը իր հերթին կրթական համակարգում մեկ կազմակերպության համար մենաշնորհ դիրք է ստեղծում: Այդ և նման այլ դրույթները՝ կրթության կազմակերպման, քաղաքաշինական փաստաթղթերի մշակման և այլ հարցերում մենաշնորհ ստեղծելով ուղղակիորեն հակասում են ՀՀ Սահմանադրության 11-րդ և 59-րդ հոդվածների պահանջներին և անհամատեղելի են ՀՀ Սահմանադրական կարգի հիմնունքների հետ: 
21. Նախագծի 14-րդ հոդվածի 4-րդ մասը հակասում է ՀՀ Սահմանադրության 43-րդ և 57-րդ հոդվածներին՝ ճարտարապետ լինելու հնարավորությունից զրկելով ՀՀ քաղաքացի չհանդիսացող անձանց:
22.  Նախագծի 14-րդ հոդվածը դուրս է նախագծի կարգավորման առարկայից, քանի որ չի վերաբերվում ճարտարապետական գործունեությանը:
23. Նախագծի 18-րդ հոդվածը չի համապատասխանում ՀՀ Սահմանադրության 6-րդ, 43-րդ, 57-րդ հոդվածներին, քանի որ միայն պետական մարմինը կարող է ընդունել նորմատիվ ակտ, իսկ օտարերկրացիներն ու քաղաքացիություն չունեցող անձինք կրկին զրկվում են իրենց իրավունքների լիազրժեք իրականացման հնարավորությունից: Բացառվում է նաև ՀՀ քաղաքացու հնարավորությունը այլ երկրում ճարտարապետի որակավորում ստանալու և ՀՀ-ում աշխատելու:
24. Նախագծում առկա են նաև այլ խնդիրներ, մասամբ պահպանված չեն իրավական տեխնիկայի կանոնները (չհամարակալված պարբերություններ, տրամաբանական կառուցվածքի խախտումներ և այլն):
25. Նախագծին կից ներկայացված <<Լիցենզավորման մասին>> ՀՀ օրենքում փոփոխություն կատարելու մասին>> ՀՀ օրենքի նախագիծը հակասում է << Լիցենզավորման մասին>> ՀՀ օրենքում լրացումներ կատարելու մասին>> 2015 թվականի դեկտեմբերի 15-ի ՀՕ-175-Ն օրենքի և այլ օրենքների շրջանակներում իրականացվող քաղաքականությանը:
	Ընդունվել է
Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Կարծիքը առկա է 

Կարծիքը առկա է 

Ընդունվել է 

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է


	Նախաբանը խմբագրվել է
Օրենքի նախագծի որոշակի դրույթներ խմբագրվել են

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը հանվել է ամբողջությամբ

Բոլոր կարծիքները նախագծում հաշվի են առնված

------------------

------------------

------------------
Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Հոդվածը խմբագրվել է

Օրենքը խմբագրվել է

	
	ՀՀվարչապետի գլխավոր խորհրդական Գագիկ Մարտիրոսյանի կողմից 27.10.2016 թ.

Տարածքային զարգացման և բնապահպանական նախարարական

կոմիտեի նիստի քննարկման ընթացքում հնչեցրած առաջարկություններ 
	Սահմանել արտոնագրված ճարտարապետի մեղքով երրորդ անձանց պատճառված վնասի փոխհատուցման մեխանիզմ
	Ընդունվել է
	Օրենքի 8-րդ հոդվածի 5-րդ մասում կատարվել է լրացում

	
	ՀՀվարչապետի խորհրդական Գևորգ Մալխասյանի կողմից 27.10.2016 թ.

Տարածքային զարգացման և բնապահպանական նախարարական

կոմիտեի նիստի քննարկման ընթացքում հնչեցրած առաջարկություններ
	Օրենքի 23 (ներկայիս 24) և 25 (ներկայիս 26) հոդվածները խմբագրել
	Ընդունվել է
	Հոդվածները խմբագրվել են առաջարկության հեղինակի համաձայնությամբ

	
	ՀՀ կրթության և գիտության նախարարություն

12.11.2015թ. 

N 01/10/13603-15
	Առաջարկություններ և դիտողություններ չկան:
	Ընդունվել է ի գիտություն:
	

	3
	ՀՀ տարածքային կառավարման և արտակարգ իրավիճակների նախարարություն

	23.06.2016 և 10.08.2016 թթ. կայացած քննարկումների ժամանակ ներկայացված բոլոր դիտողություններն ու առաջարկությունները հանվել են

	Նախագիծը լրամշակվել է
	

	4
	ՀՀ առողջապահության նախարարություն
27.04.2016 թ.

N ԱՄ/11.1/4450-16
	1.առաջարկում եմ «Ճարտարապետական գործունեության մասին ՀՀ օրենքի նախագծի 7-րդ հոդվածից հանել 3-րդ մասով նախատեսված դրույթը, քանի որ նույնաբովանդակ դրույթ արդեն իսկ նախատեսված է նույն հոդվածի 2-րդ մասի 15)-րդ կետով: 
2.«Ճարտարապետական գործունեության մասին, Լիցենզավորման մասին Հայաստանի Հանրապետության օրենքում փոփոխություն կատարելու մասին և Պետական տուրքի մասին Հայաստանի Հանրապետության օրենքում փոփոխություն և լրացում կատարելու մասին ՀՀ օրենքների նախագծերի ընդունումն առողջապահության բնագավառի վրա ազդեցություն չի ունենա:


	Ընդունվել է
Ընդունվել է ի գիտություն
	1.Նշված կետը հանվել է

	5
	ՀՀ բնապահպանության նախարարություն
28.04.2016 թ.
N 1/05.3/10802-16


	Առարկություններ և առաջարկություններ չկան
1. «Ճարտարապետական գործունեության մասին» Հայաստանի Հանրապետության օրենքի նախագծի, «Լիցենզավորման մասին» Հայաստանի Հանրապետության օրենքում փոփոխություն կատարելու մասին» և «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքների նախագծերի (այսուհետ` Օրենքներ) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքների նախագծերը բնապահպանության ոլորտին չեն առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չեն  հակասում: 

     Օրենքների կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 
	Ընդունվել է ի գիտություն
	

	6
	ՀՀ մշակույթի նախարարություն

	23.06.2016 և 10.08.2016 թթ. կայացած քննարկումների ժամանակ ներկայացված բոլոր դիտողություններն ու առաջարկությունները հանվել են:
	Նախագիծը լրամշակվել է 

	

	7
	ՀՀ աշխատանքի և սոցիալական հարցերի նախարարություն
26.04.2016 թ.

N ԱԱ/ԹԱ-1-3/3386-16


	«Ճարտարապետական գործունեության մասին»,  Լիցենզավորման մասին Հայաստանի Հանրապետության օրենքում փոփոխություն կատարելու մասին» և Պետական տուրքի մասին Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքների նախագծերի (այսուհետ` Նախագծեր) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին»  ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

Նախագծերի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության  ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը`

ա) ռազմավարական կարգավորման ազդեցության տեսանկյունից ունեն չեզոք ազդեցություն.

բ) շահառուների վրա կարգավորման ազդեցության տեսանկյունից ունեն դրական ազդեցություն:


	Ընդունվել է ի գիտություն
	

	8
	ՀՀ ֆինանսների նախարարություն

13.05.2016 թ.

N 01/82-4/14106-16
23.06.2016 թվականի Մշտապես գործող տարածքային զարգացման և բնապահպանական նախարարական կոմիտեի նիստի արձանագրության 6-րդ կետի հանձնարարականի Ճարտարապետության գործունեության մասին ՀՀ օրենքի նախագծի վերաբերյալ այլ դիտողություններ և առաջարկություններ չեն ներկայացվել (քննարկումները կայացել են 29.06.2016 և 10.08.2016 թթ.):
27.10.2016 թ.

Տարածքային զարգացման և բնապահպանական նախարարական

կոմիտեի նիստի քննարկման ընթացքում հնչեցրած առաջարկություններ 


	1.1 Նախագծի 5-րդ հոդվածի 2-րդ մասով նախատեսվում է, որ քաղաքաշինական փաստաթղթերի մշակման աշխա​տանք​ների արժեքը հաշվարկվում է լիազոր մարմնի գերատեսչական ակտով սահ​ման​ված կարգով` այն ընդունելով որպես մատուցվող ծառայության արժեքի նվազագույն շեմ:

Նշված մոտեցումը հիմնավորված չէ և Նախագծում նշված ծառայության արժեքը նվազագույն շեմի փոխարեն անհրաժեշտ է նախատեսել որպես առավելագույն շեմ:

Ինչ վերաբերում է Նախագծի ամփոփաթերթում ներկայացված եզրակացությանը, ըստ որի առավելագույն շեմի սահմանումը հակասում է ազատական տնտեսական հարաբերությունների գաղափարախոսությանը, իսկ նվազագույն շեմի սահմանումը հետապնդում է հակադեմպինգային նպատակ, ապա հայտնում ենք, որ նշված նպատակադրման համար ներկայացված չեն շուկայի համապատասխան վերլուծություն, բացահայտված խնդիրները և վերջիններիս կարգավորումը այդ ճանապարհով լուծելու վերաբերյալ հիմնավորումներ, իսկ ազատական տնտեսական հարաբերությունների գաղափարախոսության հակասությունը կարելի է մեկնաբանել նաև նվազագույն շեմի սահմանման դեպքում:
1.2  Նախագծի 13-րդ հոդվածի 4-րդ մասի համաձայն`  ճարտարապետի արտոնագրման նպատակով ստեղծվում է հանձնաժողով, որի կազմում ներառվում են Պալատի և Լիազոր մարմնի ներկայացուցիչներ: Առաջարկում ենք սույն մասում նախատեսել նաև Հանձնաժողովի անդամների ընդհանուր քանակը: 
1.3 Նախագծի 16-րդ հոդվածի 1-ին մասի 2-րդ կետի համաձայն` ճարտարապետի արտոնագրի գործողությունը դադարեցվում է Պալատի կանոնադրությամբ սահմանված կարգով, եթե նա մեկ տարվա ընթացքում երեք անգամ ենթարկվել է կարգապահական տույժի: Հիմք ընդունելով վերը նշված դրույթը` առաջարկում ենք Նախագծով նախատեսել նաև կարգապահական տույժի ենթարկելու դեպքերը: 

1.4 Նախագծի 16-րդ հոդվածի 1-ին մասի 4-րդ կետի համաձայն` ճարտարապետի արտոնագրի գործողությունը դադարեցվում է Պալատի կանոնադրությամբ սահմանված կարգով, եթե լրացել է արտոնագրի գործողության կասեցման` սույն օրենքի 17-րդ հոդվածով սահմանված ժամկետը և վերականգնման դիմում չի ներկայացվել: Սակայն անհրաժեշտ է նշել, որ Նախագծի 17-րդ հոդվածում արտոնագրի գործողության կասեցման ժամկետ նախատեսված չէ:

1.5 Նախագծի 17-րդ հոդվածի 6-րդ մասի համաձայն` արտոնագրի գործողությունը վերականգնելու ընթացակարգը հաստատվում է միավորման խորհրդի կողմից: Սակայն Նախագծի բովանդակությունից պարզ չէ, թե որոնք են նշված միավորման խորհրդի իրավասության շրջանակները: 

««ճարտարապետական գործունեության մասին» Հայաստանի Հանրապետության օրենքի նախագծի մասին, «Լիցենզավորման մասին» Հայաստանի Հանրապետության օրենքում փոփոխություն կատարելու մասին և «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքների նախագծերի փաթեթի մասին» ՀՀ կառավարության արձանագրային որոշման նախագծերի վերաբերյալ հայտնում ենք.

1. «Ճարտարապետական գործունեության մասին» ՀՀ օրենքի նախագծի (այսուհետ՝ Նախագիծ) վերաբերյալ

1.1 Նախագծի 6-րդ հոդվածի 2-րդ մասի և 11-րդ հոդվածի 1-ին մասի համաձայն՝ ճարտարապետների պալատի անդամ են ՀՀ բոլոր արտոնագրված ճարտարապետները, իսկ Նախագծի 7-րդ հոդվածի համաձայն, Պալատի համագումարը հանդիսանում է Պալատի կառավարման մարմին, որի ընդունած որոշումները Պալատի անդամների համար պարտադիր են։

Միաժամանակ, Նախագծի 4-րդ հոդվածի 1-ին մասով նախատեսվում է, որ «ճարտարապետական ծառայության վճարի չափն ու վճարման կարգն արտահայտվում են ճարտարապետի և կառուցապատողի (պատվիրատուի) միջև Հայաստանի Հանրապետության օրենսդրությամբ սահմանված կարգով կնքված պայմանագրով։»։ 

Նախագծի 8-րդ հոդվածի 3-րդ մասի 4-րդ ենթակետով նախատեսվում է, որ «Պալատի համագումարը սահմանում է պալատի անդամավճարի և այչ վճարների չափերը։»։

Պալատի համագումարին այլ վճարների չափերի սահմանման լիազորություն վերապահելով, կարծում ենք, ըստ էության, վերապահվում է ոլորտում գների կարգավորման գործառույթ։ Այս կապակցությամբ առաջարկում ենք Նախագծի՝

ա) 4-րդ հոդվածի 1-ին մասում «արտահայտվում են» բառերը փոխարինել «սահմանվում են» բառերով,

բ) 8-րդ հոդվածի 3-րդ մասի 4-րդ ենթակետից հանել «և այլ վճարների» բառերը։

2.
«Լիցենզավորման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ առարկություններ չունենք։

3.
«Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագծի վերաբերյալ առարկություններ չունենք։
	Ընդունվել է
Ընդունվել է
Ընդունվել է
Ընդունվել է
Ընդունվել է
Ընդունվել է

Ընդունվել է 


	   1.1 Նշված հոդվածի նշված մասը հանվել է:
1.2 Կատարվել է լրացում
1.3 Նախագծից թյուրիմացաբար դուրս է մնացել ճարտարապետի պատասխանատվությունը սահմանող գլուխը, որն այժմ ավելացվել է որպես 5-րդ գլուխ` 

19-րդ, 20-րդ և 21-րդ հոդվածներով:

1.4 Նախագծի 17-րդ հոդվածի 6-րդ մասում կատարվել է լրացում:

1.5 «Միավորման» բառը սխալմամբ մնացել է Նախագծի նախորդ տարբերակներից: Խոսքը վերաբերում է Պալատի խորհրդին: Պալատի մարմինների իրավասությունները կսահմանվեն Պալատի կանոնադրությամբ:                            Հոդվածի 6-րդ մասը հանվել է:
Հոդվածը խմբագրվել է 

Հոդվածը խմբագրվել է 



	9
	Երևանի քաղաքապետարան

	23.06.2016 և 10.08.2016 թթ. կայացած քննարկումների ժամանակ ներկայացված բոլոր դիտողություններն ու առաջարկությունները հանվել են

	---------

	

	10
	ՀՀ արդարադատության նախարարություն
Պետական փորձագիտական եզրակացություն (ներկայացված է ՀՀ կառավարություն)
Մինչ փորձագիտական եզրակացության ներկայացնելը ՀՀ արդարադատության նախարարության ներկայացուցիչը` 23.06.2016 թվականի Մշտապես գործող տարածքային զարգացման և բնապահպանական նախարարական կոմիտեի նիստի արձանագրության 6-րդ կետի հանձնարարականի Ճարտարապետության գործունեության մասին ՀՀ օրենքի նախագծի վերաբերյալ այլ դիտողություններ և առաջարկություններ չի ներկայացրել (քննարկումները կայացել են 29.06.2016 և 10.08.2016 թթ.):
	1.Նախագծով առաջարկվող մի շարք իրավակարգավորումներից բխում է, որ ճարտարապետների պալատին պատվիրակվում են վարչարարական գործառույթներ (օրինակ՝ ճարտարապետների հավաստագրումը, արտոնագրումը և այլն)։ Ստացվում է, որ պետությունը պատվիրակում է այնպիսի վարչարարական լիազորություններ, որոնք, որպես բնագավառի լիազոր մարմին, պետք է իրականացնի ՀՀ քաղաքաշինության նախարարությունը՝ պալատի հետ համատեղ, ինչն առավել արդյունավետ գործիք է ՀՀ Սահմանադրությամբ ամրագրված իրավական որոշակիության սկզբունքի իրացումն ապահովելու տեսանկյունից, իսկ ամբողջ գործընթացում, մասնագիտական կարծիք տրամադրելու անհրաժեշտությամբ պայմանավորված, կարող են ներգրավվել նաև «Հայաստանի ճարտարապետների միավորում» կազմակերպության անդամները, ինչը կարող է նախատեսվել համապատասխան իրավական ակտերով։

Հարկ է նշել, որ ՀՀ քաղաքաշինության նախարարությունում հիշյալ օրենքների նախագծերի քննարկումների ժամանակ հնչեցվել էր այն կարծիքը, համաձայն որի՝ ճարտարապետների պալատին նման գործառույթների վերապահման մեխանիզմը կարելի է փոխառել «Նոտարիատի մասին» և «Փաստաբանության մասին» ՀՀ օրենքներով ամրագրված համապատասխանաբար Նոտարական պալատի և Փաստաբանների պալատի օրինակով։ Այս առումով անհրաժեշտ է նկատի ունենալ, որ հիշյալ կառույցների գործառույթների նույնացումը ճիշտ չէ, քանի որ ճարտարապետների միությունը հանդիսանում է ստեղծագործական միություն և այս առումով այն նույնական է գրողների, կոմպոզիտորների, նկարիչների և այլ ստեղծագործական միավորումների հետ, մինչդեռ նոտարները և փաստաբանները իրենց մասնագիտական գործառույթների առումով բոլորովին այլ են։ Այսպես, փաստաբանը իր մասնագիտական պարտականությունները կատարելիս ներկայացնում է վստահորդի շահերը պետական և տեղական ինքնակառավարման մարմիններում, հասարակական միավորումներում և այլ կազմակերպություններում, դատարաններում, հետաքննության կամ նախաքննության մարմիններում և այլն, ինչով և պայմանավորված է օրենքով վերջիններիս գործունեության անկախության լրացուցիչ երաշխիքի նախատեսումը։ Այս կապակցությամբ, գտնում ենք, որ նախագծում ամրագրված մոտեցումն   անհրաժեշտ է վերանայել։

2.
Առաջարկում ենք նախագծի 5-րդ գլխում առավել մանրամասն նախատեսել կարգապահական վարույթի իրականացման կարգը, ճարտարապետի նկատմամբ կարգապահական վարույթ հարուցելու, վարույթի հարուցումը մերժելու հիմքերը և այլն։
3.
Նախագծի 19-րդ հոդվածի 2-րդ մասի համաձայն՝ սույն հոդվածի 1-ին մասի 1-ին և 2-րդ կետերով նախատեսված հիմքերով արտոնագրի գործողությունը կասեցված անդամը պալատի մարմինների ընտրություններին չի մասնակցում։ Մինչդեռ, նախագծի 19-րդ հոդվածի 1-ին մասի 2-րդ կետը վերաբերում է անհայտ բացակայող ճանաչվելու հիմքով արտոնագրի կասեցմանը։ ՀՀ քաղաքացիական օրենսգրքի 44-րդ հոդվածի համաձայն՝ շահագրգիռ անձանց դիմումով դատարանը կարող է քաղաքացուն անհայտ բացակայող ճանաչել, եթե մեկ տարվա ընթացքում նրա բնակության վայրում տեղեկություններ չկան նրա գտնվելու վայրի մասին։ Քաղաքացիական օրենսգիրքը նաև նախատեսում է քաղաքացուն անհայտ բացակայող ճանաչելու հետևանքները։ Վերոշարադրյալ կարգավորումներից բխում է, որ քաղաքացուն անհայտ բացակայող ճանաչելու նպատակը վերջինիս բացակայության ընթացքում առաջացած իրավական անորոշությունը վերացնելը, քաղաքացիական իրավահարաբերության մասնակիցների իրավունքներն ու շահերը համակողմանի պաշտպանելն է, որի ընթացքում այսպես թե այնպես բացառվում է անհայտ բացակայող ճանաչվածի մասնակցությունը պալատի մարմինների ընտրություններին։

Ելնելով վերոշարադրյալից՝ նախագծի քննարկվող կարգավորումն անհրաժեշտ է վերանայել:
	Չի ընդունվել
Չի ընդունվել

Ընդունվել է: Նախագիծը լրամշակվել է


	1.ՀՀ արդարադատության նախարարության 21.12.2015 թ. 01/14/15783-15 գրությամբ Պետական փորձագիտական եզրակացության 12-րդ կետում միանգամայն ճիշտ էր ընկալվել սույն օրենքի նախագծի ընդունման հիմնական նպատակը, այն է` ճարտարապետական գործունեության ոլորտում ինքնակարգավորման սկզբունքի ամրագրումը և համապատասխան կազմակերպության ստեղծումը: 

Հատկապես գնահատելի է, երբ նշվել էր, որ աշխարհի շատ երկրներում  նման մասնագիտական միավորումներ կան և, որ Հայաստանի Հանրապետությունը նույնպեսնմանօրենսդրականփորձիկիրառմանօրինակներունի:  Ահա մեջբերումը վերը նշված փաստաթղթից`

«Մասնագիտական միավորումներին պետության լիազորություններ պատվիրակելու մեխանիզմը լայնորեն կիրառվում է բազմաթիվ երկրներում: Այս ոլորտի լավագույն փորձը փոխառել է նաև Հայաստանի Հանրապետությունը: Որպես օրինակ, կարող են հանդիսանալ «Նոտարիատի մասին», «Սնանկության մասին» ՀՀ օրենքներում, ՀՀ դատական օրենսգրքում նախատեսված հաշտարարության վերաբերյալ իրավական մեխանիզմները:Ուստի, ճարտարապետական գործունեության ոլորտում ևս մասնագիտական միավորում ստեղծելու վերաբերյալ իրավակարգավորումներ նախատեսելը ընդունելի է նաև մասնագիտական միավորումներին որոշակի բնագավառի վերաբերյալ պետության որոշ լիազորություններ պատվիրակելու լավագույն միջազգային փորձի տեսանյունից:»

Իհարկե տարբեր երկրների օրենսդրությունը զարգացման տարբեր ճանապարհ է անցել, սակայն ընդհանուրն այն է, որ այդ երկրներում ճարտարապետության մասնագիտական կարգավորման խնդիրը երբևէ պետական լիազորություն չի եղել: Բրիտանական ճարտարապետների թագավորական ինստիտուտը-RIBA-հիմնադրված 1834թ., Ամերիկյան ճարտարապետների ինստիտուտը-AIA-1857թ., Ֆրանսիայի ճարտարապետների օրդենը-Ordre des architects և այլ երկրների համանման կազմակերպությունները ոչ կառավարական, անկախ, ինքնակարգավորվող կազմակերպություններ են: Դրանք միակն են իրենց երկրում, գործում են օրենքի հիման վրա և կարգավորում են մասնագիտության ամբողջ ընթացքը, սկսած կրթությունից վերջացրած արտոնագրմամբ և անընդհատ ուսուցման կազմակերպմամբ, մշակում և հաստատում են  տեխնիկական նորմատիվներ ու ազգային ստանդարտներ:

Ետխորհրդային երկրներում, այդ թվում նաև Հայաստանի Հանրապետությունում ընտրվել էր  քաղաքաշինության բանագավառի պետական լիցենզավորման համակարգը: Մինչդեռ Արևելյան Եվրոպայի նախկին սոցճամբարի երկրներում անմիջապես ստեղծվեցին անկախ, ինքնակարգավորվող կազմակերպություններ, ի դեպ` դրանք հիմնականում հենց «Պալատ» անվանումն ունեն:

Ռուսաստանի Դաշնությունում 2010թվականից վերացվեց պետական լիցենզավորման համակարգը, ընդունվեց օրենք ինքնակարգավորվող կազմակերպությունների մասին (Саморегулируемые организации_СРО) և հիմնադրվեց  Ինքնակարգավորվող կազմակերպությունների համակարգը, իր ազգային և ռեգիոնալ մակարդակներով: Կատարվում է գործունեություն ծավալելու թույլտվության (допуск) տրամադրումիրավաբանական անձանց, որը միջազգային պրակտիկայում չի կիրառվում: Ֆիզիկական անձանց արտոնագրման համակարգի ներդրման նպատակով ՌԴ ճարտարապետների միության նախաձեռնությամբ հիմնադրվել և 06.05.2013թ. գրանցվել է ՌԴ ճարտարապետների ազգային պալատը (Национальная Палата Архитекторовhttp://npa.org.ru/npa/):Նույն 2010թվականից դադարեցվել է պետական լիցենզավորումը նաև Բելոռուսում:

Հարկ է նշել, որ կոռեկտ չէ համեմատությունը գրողների կամ նկարիչների միավորումների հետ: Ստեղծագործական պրոցեսը իրավական կարգավորման անհրաժեշտություն չունի, բացի հեղինակային իրավունքի հարցերից, որոնք կարգավորված են: Սույն օրենքի նախագիծը ճարտարապետական  գործունեության մասին է, որը մասնագիտական գործունեություն է: Ճարտարապետական օբյեկտը (շենք, շինություն, կառույց, համալիր և այլն) զուտ մեկ անձի աշխատանքի արդյունք չէ: Դրա ստեղծումն անհնար է առանց մի շարք այլ մասնագետների մասնակցության (գեոդեզիստ, երկրաբան, տեխնոլոգ, ճարտարագետ-կոնստրուկտոր, ջրամատակարարման, կոյուղու, ջերմամատակարարման, օդափոխության, էլեկտրամատակարարման, գազամատակարարման մասնագետ-ճարտարագետներ, էկոլոգ,դենդրոլոգ,  լանշաֆտի և միջավայրի դիզայնի մասնագետներ և այլն _ թվարկումն սպառիչ չէ):  Եվ ահա` ճարտարապետը, որն ինքնուրույն մասնագիտական գործունեություն է իրականացնում,այն անձն է,  որը լինելով նոր ճարտարապետական կերպարի մտահղացման հեղինակը, նաև կազմակերպում և համակարգում է բոլոր վերը նշված մասնագետների աշխատանքը: Նաև կրում է ամբողջական պատասխանատվություն: ( Ֆիլմարտադրության մեջ ռեժիսորի ունեցած դերի հետ համեմատությունն ավելի ընդունելի է թվում): 

Իսկ Պալատն իր հերթին պատասխանատվություն է վերցնում բոլոր արտոնագրված ճարտարապետների համար, ստանձնելով  պետության հոգսը` հասարակությանը անվտանգ միջավայր ստեղծելու ունակ մասնագետներ տրամադրելու մասով:

Պալատն է հոգալու նաև իր անդամների մասնագիտական կատարելագործման, պարբերական վերապատրաստման և անընդհատ ուսուցման հարցերը, առանց որոնց այլևս հնարավոր չէ պատկերացնել ժամանակակից մասնագետի գործունեությունը և նույնքան դժվար է պատկերացնել թե դա երբևէ կարող է կազմակերպվել պետության կողմից:

2.Առաջարկությունը չի ընդունվում, քանի որ պահանջը հիմնավորված չէ: Օրենսդրական նախադեպերը, որոնցից օգտվել ենք, նույպես նման մանրամասներ չեն պարունակում:
3.Առաջարկն ընդունվել է: 19-րդ հոդվածի 2-րդ մասում կատարվել է փոփոխություն` հանվել է  «2-րդ» բառը:

Ի դեպ` Քաղաքաշինության նախարարությունում կազմակերպված աշխատանքային խորհրդակցությունների ժամանակ այս  և նախորդ կետի դիտողությունները երբևէ  չեն հնչեցվել: 

	ՀՀ քաղաքացիական ծառայության խորհուրդ

	23.06.2016 և 10.08.2016 թթ. կայացած քննարկումների ժամանակ ներկայացված բոլոր դիտողություններն ու առաջարկությունները հանվել են

	Նախագիծը լրամշակվել է

	ՀՀ էկոնոմիկայի նախարարություն
24.05.2016 թ.
N 01/10.3/4023-16

	ԵԶՐԱԿԱՑՈՒԹՅՈՒՆ

«Ճարտարապետական գործունեության մասին», Լիցենզավորման մասին ՀՀ օրենքներում փոփոխություններ և լրացումներ կատարելու մասին»  և  Պետական տուրքի մասին ՀՀ օրենքներում փոփոխություններ և լրացումներ կատարելու մասին»    Հայաստանի Հանրապետության օրենքների նախագծերի  մրցակցության բնագավառում կարգավորման ազդեցության գնահատման
«Ճարտարապետական գործունեության մասին», Լիցենզավորման մասին ՀՀ օրենքներում փոփոխություններ և լրացումներ կատարելու մասին»  և  Պետական տուրքի մասին ՀՀ օրենքներում փոփոխություններ և լրացումներ կատարելու մասին»    Հայաստանի Հանրապետության օրենքների նախագծերով (այսուհետ` Նախագծեր) նախատեսվում է կարգավորել Հայաստանի Հանրապետությունում ճարտարապետական գործունեությանն առնչվող իրավահարաբերությունները, ինչպես նաև սահմանվում է «Հայաստանի Հանրապետության ճարտարապետների պալատ» հասարակական միավորման կազմակերպական-իրավական տեսակը և դրա գործունեության ընդհանուր հիմունքներն ու առանձնահատկությունները:

Նախագծերով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծերի ընդունմամբ որևէ առանձին ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:


	Ընդունվել է ի գիտություն
	

	
	ՀՀ էկոնոմիկայի նախարարություն
	ԵԶՐԱԿԱՑՈՒԹՅՈՒՆ

Ճարտարապետական գործունեության մասին, Լիցենզավորման մասին ՀՀ օրենքում փոփոխություն կատարելու մասին, Պետական տուրքի մասին ՀՀ օրենքում փոփոխություն և լրացում կատարելու մասին Հայաստանի Հանրապետության օրենքների նախագծերի (այսուհետ` Նախագիծ) տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

Նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով նախատեսվում է ճարտարապետական գործունեությամբ զբաղվող անձանց պարտադիր արտոնագրում կամ հավատարմագրում:

Գործող լիցենզավորման պարտադիր պահանջին զուգահեռ արտոնագրման (հավատարմագրման) պահանջի ամրագրումը լրացուցիչ վարչարարական բեռ կառաջացնի ճարտարապետական գործունեությամբ զբաղվող անձանց համար, ինչը կբարձրացնի նրանց կողմից մատուցվող ծառայությունների գինը: Արդյունքում` կավելանան նաև կառուցապատողների ծախսերը` կապված նախագծման աշխատանքների պատվիրակման հետ:

Բացի այդ, փաստացի կավելանա քաղաքաշինական գործունեության բնագավառի լիցենզիաների թիվը, ինչը չի բխում ՀՀ կառավարության որդեգրած քաղաքականությունից:

Հաշվի առնելով վերոգրյալը` Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա նախատեսվում է բացասական ազդեցություն:


	Չի ընդունվել
	Նախագծով նախատեսվում է ճարտարապետների և ճարտարագետ-կոնստրուկտորների լիցենզավորումը հանել «Լիցենզավորման մասին» ՀՀ օրենքի` լիցենզավորման ենթակա գործունեությունների ցանկից, ինչը համապատասխանում է ՀՀ կառավարության որդեգրած քաղաքականությանը: Դրա փոխարեն նախատեսվում է վերը նշված մասնագետների արտոնագրում իրենց իսկ կողմից հիմնադրած ինքնակարգավորվող կազմակերպության կողմից, որը լիովին համապատասխանում է միջազգային պրակտիկայում գործող կանոններին:

	13

	1. 1. «Ճարտարապետական գործունեության մասին» ՀՀ օրենքի նախագծի նախաբանն է. «Ճարտարապետությունը ազգային մշակույթի դիմագիծն է: Ճարտարապետական ստեղծագործությունը, շինությունների հարմարավետությունը, հուսալիությունն ու որակը, նրանց ներդաշնակությունը շրջակա միջավայրի հետ, բնական կամ քաղաքային միջավայրի և պատմական ժառանգության հետ հաշվի նստելը հանրային նշանակություն ունեն: Նշված գործառույթները ստանձնելիս  ճարտարապետը պետք է օժտված լինի  բավարար փորձառությամբ, մասնագիտական հմտությամբ և պատասխանատվության գիտակցմամբ:»:  «Իրավական ակտերի մասին» ՀՀ օրենքի 37-րդ հոդվածի 2-րդ մասը սահմանում է, որ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Ավելին, նույն օրենքի 36-րդ հոդվածի 5-րդ մասի համաձայն՝ նորմատիվ իրավական ակտի ոճն իմպերատիվ-հրամայական ու պաշտոնական է:    Գտնում ենք, որ այս դեպքում Նախագծի նախաբանն ուղղակիորեն չի սահմանում իրավական ակտի ընդունման նպատակներն ու պատճառները, ինչպես նաև գրված չէ իմպերատիվ-հրամայական ու պաշտոնական ոճով:  Ուստի, առաջարկում ենք վերախմբագրել Նախագծի նախաբանը՝ այն համապատասխանեցնելով «Իրավական ակտերի մասին» ՀՀ օրենքի պահանջներին:

2. 2. Նախագծի 1-ին հոդվածի 1-ին մասի համաձայն՝ սույն օրենքը կարգավորում է ՀՀ-ում ճարտարապետական գործունեությանն առնչվող իրավահարաբերությունները, սահմանում «Հայաստանի Հանրապետության ճարտարապետների պալատ» հասարակական միավորման կազմակերպական-իրավական տեսակն և դրա գործունեության ընդհանուր հիմունքներն ու առանձնահատկությունները:  Նշենք, որ ՀՀ քաղաքացիական օրենսգրքում կիրառվում է իրավաբանական անձի «կազմակերպական-իրավական ձև» հասկացությունը (հոդվածներ 58, 64, 93, 1166.1, 1272):  Ուստի, առաջարկում ենք Նախագծի 1-ին հոդվածի 1-ին մասում «կազմակերպական-իրավական տեսակն» բառերը փոխարինել «կազմակերպական-իրավական ձևը» բառերով:

3. 3. Նախագծի «Օրենքի կարգավորման առարկան» վերտառությամբ 1-ին հոդվածի 2-րդ մասի համաձայն՝ կազմակերպություններն իրավունք չունեն իրենց անվանման մեջ օգտագործել «ճարտարապետների պալատ» բառակապակցությունը, դրա հոլովաձևերը, ինչպես նաև բառակապակցության օտարալեզու իմաստային թարգմանությունները` բացառությամբ «Հայաստանի Հանրապետության ճարտարապետների պալատի» կողմից ստեղծվող կազմակերպությունների:   Գտնում ենք, որ Նախագծի վերոնշյալ մասը «Օրենքի կարգավորման առարկան» վերտառությամբ հոդվածում սահմանելը նպատակահարմար չէ, քանի որ որդյունքում սույն հոդվածի բովանդակությունը չի համապատասխանի վերջինիս վերնագրին, ինչը հակասում է «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջին:   Ելնելով վերոգրյալից, ինչպես նաև հաշվի առնելով այն, որ Նախագծի 2-րդ գլուխը նվիրված է ՀՀ Ճարտարապետների պալատին՝ առաջարկում ենք Նախագծի 1-ին հոդվածից հանել 2-րդ մասը և այն սահմանել Նախագծի 2-րդ գլխում:

4. Նախագծի «Հիմնական հասկացությունները» վերտառությամբ 2-րդ հոդվածի 1-ին մասում սահմանվում է, որ արտոնագրված ճարտարապետ է համարվում այն ֆիզիկական անձը, ով ստացել է ճարտարապետական բարձրագույն կրթություն և սույն օրենքով սահմանված ինքնուրույն ճարտարապետական մասնագիտական գործունեություն իրականացնելու իրավունք տվող արտոնագիր: Արտոնագրված ճարտարապետը իր իրավասության շրջանակներում կարող է տալ փորձագիտական եզրակացություն այլ արտոնագրված ճարտարապետի կողմից մշակված նախագծի վերաբերյալ:»:   Գտնում ենք, որ նշված մասի 2-րդ նախադասությունն անհրաժեշտ չէ «արտոնագրված ճարտարապետ» հասկացության պարզաբանման համար: Այն առավելապես սահմանում է արտոնագրված ճարտարապետի՝ փորձագիտական եզրակացություն տալու իրավասությունը:   Հաշվի առնելով վերոգրյալը և այն, որ Նախագծի 3-րդ գլուխը նվիրված է ճարտարապետի մասնագիտական իրավունքներին և պարտականություններին, գտնում ենք, որ առավել նպատակահարմար է Նախագծի 2-րդ հոդվածի 1)-ին կետի 2-րդ նախադասությունը սահմանել Նախագծի 3-րդ գլխի ներքո:

5. 5. Նախագծի 4-րդ հոդվածի 2-րդ մասը սահմանում է, որ նոր շինարարության և գոյություն ունեցող օբյեկտի վերակառուցման, վերափոխման կամ տարածական պլանավորման ու զարգացման նպատակով քաղաքաշինական փաստաթղթերի մշակման ցանկացած փուլում կառուցապատողը (պատվիրատուն) պետք է նախագծային կապալի պայմանագիր (այսուհետ` պայմանագիր) ունենա ճարտարապետի հետ: Այնուհետև, Նախագծի տարբեր հոդվածներում օգտագործվում է առանձին «կառուցապատող» կամ «պատվիրատու» բառերը (Նախագծի հոդվածներ 5,11 և 12): Ստացվում է, որ միևնույն հասկացույունը սահմանելիս օգտագործվում են տարբեր տերմիններ, ինչը հակասում է «Իրավական ակտերի մասին» ՀՀ օրենքի 36-րդ հոդվածի 4-րդ մասին, որի համաձայն նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ:Ելնելով վերոգրյալից՝ առաջարկում ենք Նախագծում ապահովել նշված տերմինների միատեսակ կիրառությունը:
6. 6. Նախագծի մի շարք հոդվածներում կիրառվում է «Լիազոր մարմին» կամ «լիազոր մարմին» բառերը: Բայցևայնպես, Նախագծում սահմանված չէ, թէ որն է համարվում նշված «լիազոր մարմինը»: «Իրավական ակտերի մասին» ՀՀ օրենքի 42-րդ հոդվածի 1-ին մասի համաձայն՝ եթե նորմատիվ իրավական ակտում կիրառվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, ապա այդ իրավական ակտով պետք է տրվեն դրանց սահմանումները:   Ավելին, որպես կանոն, իրավական ակտերում նշվում է կոնկրետ ոլորտի պետական լիազորված մարմինը կամ իրավական ակտի «Հիմնական հասկացությունները» սահմանող հոդվածում պարզաբանվում է «Լիազոր մարմինը» հասկացության նշանակությունը:    Ելնելով վերոգրյալից՝ առաջարկում ենք Նախագծում հստակեցնել «լիազոր մարմին» հասկացությունը:
7. 7. Նախագծի 7-րդ հոդվածի 1-ին մասի 2-րդ նախադասությունում, ինչպես նաև նույն մասի 2-րդ և 3-րդ պարբերություններում օգտագործվում է «Ճարտարապետների պալատ» բառերը:   Մինչդեռ, Նախագծի 7-րդ հոդվածի 1-ին մասի 1-ին նախադասությունում «Հայաստանի Հանրապետության ճարտարապետների պալատը» բառից հետո գրված է «(այսուհետ՝ Պալատ)» արտահայտությունը, որտեղ «Պալատ» բառը մեծատառով է գրված և ենթադրվում է, որ Նախագծում այսուհետ «Հայաստանի Հանրապետության ճարտարապետների պալատ» արտահայտության փոխարեն պետք է գրվի «Պալատ» բառը մեծատառով:  Ուստի, առաջարկում ենք Նախագծի 7-րդ հոդվածի 1-ին մասի 2-րդ նախադասությունում, ինչպես նաև նույն մասի 2-րդ և 3-րդ պարբերություններում օգտագործել «Պալատ» բառը:

8. Նախագծի «Հիմնական հասկացությունները» վերտառությամբ 2-րդ հոդվածում սահմանվում է՝ «ճարտարապետի մասնագիտական Էթիկայի կանոններ - ճարտարապետի բարոյական և մասնագիտական վարքագծի չափանիշների համակարգ, հիմնված` ստանձնած պարտավորությունների կատարման նկատմամբ պատասխանատվության, արհեստավարժության ու մասնագիտական կատարելագործման, ինչպես նաև հանրության, գործընկերների և այլոց իրավունքների և օրինական շահերի ճանաչման սկզբունքների վրա»:    Մինչդեռ, Նախագծի 7-րդ հոդվածի 2-րդ մասի 2)-րդ ենթակետում սահմանվում է, որ Պալատի լիազորություններն են մշակել և հաստատել Հայաստանի ճարտարապետների մասնագիտական էթիկայի և վարվեցողության կանոնները (այսուհետ` էթիկայի կանոններ): Միաժամանակ, Նախագծի 11-րդ հոդվածի 1-ին մասի համաձայն՝ ճարտարապետի մասնագիտական Էթիկայի կանոնները սահմանում են ճարտարապետի բարոյական և մասնագիտական վարքագծի հիմնական սկզբունքներն ու չափանիշները` ելնելով հանրության ընդհանուր շահերից, օրինականության պահպանման անհրաժեշտությունից, ինչպես նաև մասնագիտության հեղինակությունն ու բարի համբավը հավուր պատշաճի պահպանելու նկատառումներից:Արդյունքում, ճարտարապետի մասնագիտական Էթիկայի կանոնների սահմանումը կրկնվում է Նախագծի մի տարբեր հոդվածներում:Նշենք, որ ՀՀ կառավարության 2012 թվականի ապրիլի 5-ի նիստի N 13                                                                                    արձանագրային որոշմամբ հաստատված «Իրավական ակտերի նախագծերի մշակման մեթոդական ցուցումներ» վերտառությամբ Հավելվածի 228-րդ կետի համաձայն՝ եթե միևնույն հասկացությունը կամ տերմինը մեկից ավելի անգամ է կիրառվում օրենքի տեքստում, այն պետք է սահմանվի միայն մեկ անգամ՝ հասկացությունների սահմանմանը վերաբերող հոդվածում:      Ելնելով վերոգրյալից՝ առաջարկում ենք Նախագծում կիրառել Նախագծի «Հիմնական հասկացությունները» վերտառությամբ 2-րդ հոդվածում սահմանված՝ «ճարտարապետի մասնագիտական Էթիկայի կանոններ» հասկացությունը, ինչպես նաև Նախագծի 11-րդ հոդվածից հանել ճարտարապետի մասնագիտական Էթիկայի կանոնների սահմանումը:
9. 9. Նախագծի 14-րդ հոդվածի 1-ին մասի համաձայն՝ ելնելով այն հանգամանքից, որ շինարարության օբյեկտների ռիսկայնության աստիճանը մեծապես պայմանավորված է նախագծերի կոնստրուկտորական մասերի մասնագիտական որակով, Պալատն իրականացնում է նաև ճարտարագետ-կոնստրուկտորների գրանցամատյանների վարումը և արտոնագրումն ըստ սույն օրենքի 13-րդ հոդվածի 5-րդ մասով սահմանված կարգերի (դասերի):   Բայցևայնպես Նախագծում կարգավորված չեն արտոնագրված ճարտարագետ-կոնստրուկտորների արտոնագրի գործողության դադարեցման, դրա կասեցման, ինչպես նաև արտոնագրված ճարտարագետ-կոնստրուկտորների պատասխանատվության վերաբերյալ հարցերը: Ուստի, առաջարկում ենք Նախագծում կարգավորել նաև նշված հարցերը:
10. Նախագծի «Ճարտարապետի մասնագիտական գործունեության արտոնագրումը» վերտառությամբ 13-րդ հոդվածի 1-ին մասի համաձայն՝ ճարտարապետի մասնագիտական գործունեության արտոնագրումը իրականացվում է սույն օրենքով սահմանված կարգով: Միաժամանակ, Նախագծի 1-ին հոդվածի 1-ին մասը սահմանում է, որ սույն օրենքը կարգավորում է ՀՀ-ում ճարտարապետական գործունեությանն առնչվող իրավահարաբերությունները, սահմանում «Հայաստանի Հանրապետության ճարտարապետների պալատ» հասարակական միավորման կազմակերպական-իրավական տեսակն և դրա գործունեության ընդհանուր հիմունքներն ու առանձնահատկությունները:   Գտնում ենք, որ Նախագծի 1-ին և 13-րդ հոդվածների բովանդակությունից արդեն իսկ հասկանալի է, որ ճարտարապետի մասնագիտական գործունեության արտոնագրումը իրականացվում է նշված օրենքով սահմանված կարգով:    Ուստի, առաջարկում ենք Նախագծի 13-րդ հոդվածից հանել 1-ին մասը:

11. Նախագծի 14-րդ հոդվածը վերնագրված է «Ճարտարագետ-կոնստրուկտորների արտոնագրումը և հաշվառումը», մինչդեռ, նշված հոդվածում բացակայում են ճարտարագետ-կոնստրուկտորների հաշվառման վերաբերյալ դրույթներ:   Նշված հոդվածի 1-ին մասի համաձայն՝ Պալատն իրականացնում է նաև ճարտարագետ-կոնստրուկտորների գրանցամատյանների վարումը: Բայցևայնպես, հասկանալի չէ, թե արդյոք «գրանցամատյանների վարումը» բառերի ներքո պետք է հասկանալ «հաշվառումը»:  «Իրավական ակտերի մասին» ՀՀ օրենքի 36-րդ հոդվածի 4-րդ մասի համաձայն՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ: Միաժամանակ, նույն օրենքի 41-րդ հոդվածի 1-ին մասը սահմանում է, որ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:   Ելնելով վերոգրյալից՝ առաջարկում ենք Նախագծի 14-րդ հոդվածում, այն դեպքում, եթե «գրանցամատյանների վարումը» պետք է հասկանալ որպես «հաշվառում», կիրառել «հաշվառումը» բառը, իսկ փակագծերում՝ նաև «գրանցամատյանների վարումը» բառերը, եթե՝ ոչ, ապա հոդվածում սահմանել ճարտարագետ-կոնստրուկտորների հաշվառման վերաբերյալ դրույթներ կամ նշված հոդվածի վերնագրից հանել «հաշվառումը» բառը:

12.  Նախագծի 14-րդ հոդվածի 2-րդ մասում առաջարկում ենք «ուսումնական-գիտական հաստատության ներկայացուցիչներ» բառերը փոխարինել «ոլորտի ուսումնական-գիտական հաստատության ներկայացուցիչներ» բառերով:
13. Նախագծի 21-րդ հոդվածի համաձայն՝ ճարտարապետական գործունեության բնագավառում թույլ տրված իրավախախտումների համար ճարտարապետը կրում է նաև պատասխանատվություն ՀՀ վարչական ու քրեական օրենսգրքերով սահմանված դեպքերում ու կարգով:  Նշված հոդվածում հղում է կատարվում ՀՀ վարչական և քրեական օրենսգրքերին, սակայն այստեղ հստակ նշված չէ, թե որ արարքների դեպքում է սահմանված քրեական կամ վարչական պատասխանատվություն:   Նշենք, որ ՀՀ կառավարության 2012 թվականի ապրիլի 5-ի նիստի N 13                                                                                    արձանագրային որոշմամբ հաստատված «Իրավական ակտերի նախագծերի մշակման մեթոդական ցուցումներ» վերտառությամբ Հավելվածի 234-րդ կետի համաձայն՝ պատասխանատվություն սահմանող նորմը պետք է հստակ մատնանշի այն կոնկրետ արարքները կամ օրենքի այն կոնկրետ նորմը, որոնց խախտումն առաջացնում է պատասխանատվություն:          Ելնելով վերոգրյալից՝ առաջարկում ենք նշված հոդվածում հստակորեն սահմանել այն արարքները որոնց համար սահմանված է քրեական կամ վարչական պատասխանատվություն կամ հղում կատարել օրենքի համապատասխան հոդվածներին, որոնց խախտումն առաջացնում է համապատասխան պատասխանատվություն:
	Ընդունվել է
Ընդունվել է

Ընդունվել է
Ընդունվել է

Ընդունվել է

Ընդունվել է
Ընդունվել է

Ընդունվել է

Ընդունվել է

Ընդունվել է

Ընդունվել է

Ընդունվել է
Ընդունվել է


	1. Նախագծի նախաբանը խմբագրվել է, հաշվի առնելով նաև ՀՀ կառավարության աշխատակազմի իրավաբանական վարչության դիտողությունները:
2. Նշված հոդվածի նշված մասը խմբագրվել է:

3. Նշված մասն ամբողջությամբ հանվել է 1-ին հոդվածից և տեղադրվել է 7-րդ հոդվածում, որպես 2-րդ մաս

4. Քանի որ փորձագիտական եզրակացություն տալը արտոնագրված ճարտարապետի իրավասություններից մեկն է լինելու, ուստի դրա սահմանումը տեղափոխվել է ոչ թե 3-րդ գլուխ, այլ  հոդված 2-ում` հիմնական հասկացությունների 2-րդ ենթակետ, որտեղ թվարկվում են արտոնագրված ճարտարապետի մասնագիտական գործունեության ուղղությունները:
5. Նշված հոդվածներում կատարվել են լրացումներ:

6. Հիմնական հասկացություններ սահմանող հոդված 2-ում ավելացվել է նոր կետ, որը սահմանում է Լիազոր մարմին հասկացությունը:
7. Նշված հոդվածի մասերում և պարբերություններում կատարվել են նշված ուղղումները:

8. Նշված հոդվածից հանվել է ճարտարապետի մասնագիտական էթիկայի կանոնների սահմանումը:
9. Ճարտարագետ-կոնստրուկտորների պատասխանատվության, արտոնագրի կասեցման կամ դադարեցման հարցերը կարգավորվելու են ճիշտ նույն կերպ, ինչպես ճարտարապետներինը: Ուստի համապատասխան հոդվածներում ճարտարապետ սուբյեկտի հետ միասին փակագծում նշվել է  ճարտարագետ բառը:
10. Նշված հոդվածի 1-ին մասը հանվել է:

11. Նշված հոդվածում «հաշվառում» բառի հետ փակագծերում նշվել է «գրանցամատյանի վարում» բառերը:

12. Նշված հոդվածի նշված մասում կատարվել է լրացում` «ուսումնական-գիտական հաստատության ներկայացուցիչներ» բառերից առաջ ավելացվել է «ոլորտի» բառը:
13. «Վարչական իրավախախտումների վերաբերյալ» ՀՀ օրենսգրքում ճարտարապետի (նախագծողի) նկատմամբ կիրառելի է հոդված 157-4-ը:  
ՀՀ Քրեական օրեսգրքում ուղղակիորեն ճարտարապետին (նախագծողին) վերաբերող հոդված չկա (ոչ-ուղղակի գուցե կարող են կիրառվել 159-րդ` Արտոնագրային իրավունքը խախտելը, կամ 195-րդ` Հակամրցակցային գործունեությունը հոդվածները): Սակայն չենք կարող բացառել, որ արարքի հետևանքների որակավորման արդյունքում ճարտարապետի նկատմամբ կիրառվեն քրեական պատասխանատվության այլ նորմեր, որոնք հնարավոր չէ սույն օրինագծում հստակ թվարկել:
Ելնելով այն հանգամանքից, որ վարչական կամ քրեական պատասխանատվություն սահմանող օրենսգրքերում կամ այլ իրավական ակտերում համապատասխան նորմի առկայության դեպքում այն կկիրառվի անկախ  սույն օրենքի նախագծում դրա մասին նշման առկայությունից, նպատակահարմար է դիտվել նախագծից հանել 21-րդ(24-րդ) հոդվածը:



ՀՀ կառավարությանն առընթեր քաղաքաշինության 

պետական կոմիտեի նախագահ                                      Նարեկ Սարգսյան
